
প্ৰকাশকৰ একাষাৰ






  গল্পকাৰ মন্টু কুমাৰ বৰঠাকুৰৰ চুটিগল্প “স্কে’লৰ দৈৰ্ঘ্য” প্ৰথম পঢ়িবলৈ পাইছিলো মহাবিদ্যালয়ৰ আলোচনীৰ পৃষ্ঠাত। গল্পটিত উৎকৃষ্ট চুটিগল্প এটিত থাকিবলগীয়া সকলো উপাদানেই থকাৰ উমান পাই গল্পটি প্ৰতিযোগিতাৰ বাবে পঠাবলৈ অনুৰোধ জনাইছিলোঁ। পাছত ঠিক “স্কেলৰ দৈৰ্ঘ্য”ৰ দৰেই আন কেইবাটিও চুটিগল্পই জিলা ভিত্তিত আৰু অসম ভিত্তিত পুৰস্কাৰ পোৱাত গল্পসমূহ পুথিৰ আকাৰত প্ৰকাশ কৰিবলৈ তেওঁ উৎসাহ বোধ কৰিলে নিশ্চয়।

  বাস্তৱ মানেই সত্য। তাক আওকাণ কৰাৰ সাহস কাৰোৰে নাই। এই সত্যৰ ভেটিতে গঢ় লৈ উঠিছে বৰ্তমানৰ সকলোবোৰ সাহিত্য। চুটিগল্প সাম্প্ৰতিক ধাৰাটোও তাৰ ব্যতিক্ৰম নহয়। বাস্তৱৰ মুখামুখি হ'লেহে বাস্তৱক বুজিব পাৰি। লগতে, লেখা কথাটোও সম্ভৱ হৈ উঠে। গল্পকাৰ বৰঠাকুৰে লিখি উলিয়াইছে বাস্তৱ সমাজৰ প্ৰতিচ্ছবিৰে কেইবাটিও আধুনিক চুটিগল্প, য'ত প্ৰতিফলিত হৈছে আমাৰ ওচৰ-পাজৰৰ তথাকথিত শিক্ষিত সমাজখন।

  আধুনিক চুটিগল্প এটি নিৰ্মাণ শৈলীৰ আটাইতকৈ দৰকাৰী কথাটোৱেই হৈছে গল্পটিৰ ‘ৰিপ্ৰেজেনটেশ্চন’ত থকা ‘টেকনিক’ বা কলা-কৌশল। গল্পকাৰ বৰঠাকুৰৰ আটাইতকৈ আকৰ্ষণীয় কথাটো লুকাই আছে তাতেই ...।

  ‘সমীকৰণ’, নাট্যপ্ৰেমী’ আদি সকলো গল্পতে ঘটিছে লেখকৰ বুদ্ধিদীপ্ত চিন্তাৰ প্ৰকাশ। “মিতেৰ’ৰ দেশত” গল্পটিত ভ্ৰমণ কাহিনীৰ সমলে আৰু সুকীয়া উপস্থাপনেৰে প্ৰকাশ পাইছে এক অনন্য কথনভঙ্গী।

  বহুজন চুটিগল্পকাৰৰ চুটিগল্পত থকাৰ দৰে মাটিৰ গোন্ধ বিচাৰি নাপালেও বৰঠাকুৰৰ প্ৰত্যেকটি গল্পৰ মাজতেই আছে পাঠকক ভৱাই তুলিব পৰাকৈ ভিন্নস্বাদৰ বহু সমল।

  লেখাৰ উৎকৃষ্টতাৰ বিচাৰক পাঠক সমাজহে। প্ৰকাশক নহয়। আমি নিমিত্তহে মাত্ৰ। আশা ৰাখিছো, গল্পকাৰৰ চিন্তা-চেতনাই পঢ়ুৱৈৰ সমাজত যথোপযুক্ত সমাদৰ লাভ কৰিবলৈ সক্ষম হ’ব।






প্ৰকাশক

অঞ্জু বৰা

১ ডিচেম্বৰ, ২০১৩

		 এই পৃষ্ঠাটো শেষবাৰৰ কাৰণে ৯ জুন ২০২১ তাৰিখে ১৯:৪৩ বজাত সলনি কৰা হৈছিল।

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

